
214 Regnum celorum
Regnum celorum, aliud est superius in patria et dicitur ecclesia triumphantium, de quo dicitur in Matt. [8:11]: Venient, et recumbent cum Abraham, Ysaac, et Jacob in regno cælorum. 
¶ Alius est inferius in via et dicitur ecclesia militancium, de quo dicitur exhibent angeli et colligent de regno eius omnia scandala. 
¶ Aliud est interius in anima de quo, [Luc. 17:21]: Regnum Dei intra vos est. 
¶ Aliud est exterius in scriptura de quo dicitur [Matt. 21:43]: Auferetur a vobis, regnum, et dabitur genti facienti fructus eius. 
¶ Regnum celorum quod est presens ecclesia duplex est clericorum et laicorum. Primum, tamen, Deus spiritualiter sibi vendicat, Exod. 19[:5-6]: Mea est enim omnis terra et vos eritis mihi regnum sacerdotale, gens sancta. Sed heu quia Psal. [45:7] dicitur, Inclinata sunt regna. Nam principes seculi qui eam defendere deberent ex naturali iusticia et ex iuramento prestito in recepcione militie, eam deprimunt et opprimunt. Nec forte quia ecclesiasti et seculares in moribus non conueniunt. Sed a principio mundi carnales persecuti sunt spirituales, ut [Gen. 4:8] Caym Abel, [Gen. 17:19] Ysmael Ysaac, [Gen. 25:33] Esau Jacob. Ita et modo, Gal. 4[:29]: Quomodo tunc qui secundum carnem natus, persequebatur eum qui secundum spiritum, ita et nunc. Ergo ex timore querere possumus illud Luc. 11[:18]: Quomodo stabit regnum? Id idem querere possumus ex stupore, presertim cum Christus dicat Luc. 11[:17]: Omne regnum in se divisum desolabitur. Nam regnum ecclesie ita modo diuiditur quod vix vnus diligit. Aliquando professio inuidet professioni, etc. Ideo non est mirum si viri ecclesie contemptui et ludibrio habeantur. Tercio,[footnoteRef:1] potest queri ex stupore quomodo stabit regnum ecclesie. Nam si consideremus antiquum statum ecclesie quomodo regebatur et regulabatur per viris deuotis et quomodo ad eius regimen modo promouentur dissolui et indeuoti. Possumus dolere et querere quomodo stabit regnum. [1:  tercio ] Lambeth, F 128 corr. quarto F 80.] 

